
Nd. 715. Frumvarp til laga [151. mál]
um framhaldsskóla.

(Eftir 2. umr. i Nd., 14. maí.)

I. GILDISSVIÐ.
1. gr.

Lög þessi taka til náms á framhaldsskólastigi er tekur við af skyldunámsstigi,
sbr. 2. gr. laga nr. 55/1974, um skólakerfi.

2. gr.
Nám it framhaldsskólastigi, sem kostað er af almannafé, lýtur samræmdu skipu-

lagi samkvæmt lögum þessum. Skólar, sem undir lögin falla, nefnast framhaldsskólar.

II. MARKMIÐ.
3. gr.

Hlutverk framhaldsskóla er að veita menntun, er sé á hverjum tíma markviss
undirbúningur starfs eða frekara náms og stuðli jafnframt að alhliða þroska nem-
andans sem einstaklings og þátttakanda i lýðræðissamfélagi.

III. INNGÖNGUSKILYRÐI
4. gr.

Allir, sem lokið hafa námi í grunnskóla eða hlotið jafngilda undirstöðumenntun,
eiga rétt á að hefja nám í framhaldsskóla.

Heimilt er að setja í reglugerð ákvæði um lágmarkskröfur í einstökum greinum
til inngöngu í tiltekna námsáfanga. Öll slík skilyrði skulu reist á raunhæfu mati á
kröfum viðkomandi greinar.

A því árt sem nemandi verður 19 ára getur hann hafið nám í framhaldsskóla án
þess að fullnægja inntökuskilyrðum skv. þessari grein nema að því er varðar starfs-
þjálfun, þar sem hennar er krafist.

IV. NÁMSSKIPAN

5. gr.
Nám í framhaldsskóla skal fara fram á námsbrautum sem skilgreindar eru eftir

markmiðum námsins að því er varðar undirbúning til starfa eða áframhaldandi
náms. Námsbraut skal eftir föngum skipulögð þannig að unnt sé að ljúka þar mis-
löngu námi. Í reglugerð skal kveða á um, hvar á námsbraut slík námslok geti verið,
og um markmið námsins á hverju stigi.

6. gr.
Í samræmi við hlutverk framhaldsskóla skal á öllum námsbrautum fara saman

nám, sem lýtur að almennri menntun, og sérhæft nám með hliðsjón af markmiðum
brautarinnar. Lögð skal áhersla á tengsl verklegra og bóklegra þátta námsins. Auk
skyldunámsefnis skal á hverri námsbraut gefa kost á frjálsum valgreinum.

7. gr.
Af öllum námsbrautum skulu vera leiðir til framhaldsnáms, annaðhvort beinar

eða með skilgreindri viðbót námsáfanga. Með sama hætti skulu og markaðar sem
greiðasbr leiðir milli námsbrauta.

8. gr.
Námsefni framhaldsskóla skal skipað í skilgreinda námsáfanga sem skulu metnir

til eininga eftir umfangi námsefnisins. Leitast skal við að skipuleggja innihald
og kennslu hvers áfanga þannig að hann nýtist sem hluti af námi á sem flestum
námsbrautum. ÞÓ skal þess gætt að taka tillit til innra samhengis viðkomandi náms-
greinar og mismunandi áherslu á ólíkum námsbrautum. Námsbrautir myndast
með skipulögðu samvali námsáfanga, sbr. einnig 5. gr.

Námsbrautum er skipað á námssvið með hliðsjón af skyldleika sérnáms sem
stuðlar að sameiginlegu grunnnámi fyrir allar brautir sviðsins. Námssviðin eru tengd
með sameiginlegum kjarna undirstöðugreina. Um námssvið og námsbrautir skal mælt
í reglugerð.

9. gr.
Um námsáfanga, markmið þeirra, megininntak, umfang og skipan á náms-

brautir skal ákveðið í námsskrá, sem menntamálaráðuneytið setur í samráði við
samtök kennara og nemenda á framhaldsskólastigi. Námsáfangar í sama eða sam-
bærilegu námsefni skulu jafngildir á öllum brautum þar sem þeir eru hluti af
náminu. Sé verkþjálfun liður í námsáfanga skal hún metin til eininga svo sem
aðrir námsþættir.

10. gr.
Um námsmat, þ. á m. próf og vitnisburði, skal mælt í reglugerð, svo og um

almenn skilyrði sem fullnægja þarf til að flytjast milli námsáfanga.

11. gr.
Nemendur, sem vegna fötlunar eða frávika frá eðilegum þroskaferli fá ekki

notið venjulegrar kennslu í einni eða fleiri námsgreinum, eiga rétt til sérstakrar
kennslu við sitt hæfi. Kennsla þessi getur farið fram við framhaldsskóla, bréfaskóla
eða í sér stofnunum.

Nánar skal kveðið á um kennslu þessa i reglugerð.

12. gr.
Menntamálaráðuneytið hefur forgöngu um gerð áætlana um umbætur i starfi

skóla, rannsókna- og tilraunastarf í skólum, námsskrárgerð, samningu námsefnis
eftir því sem þörf krefur og gerð leiðbeininga um námsmat. Ennfremur skal komið
á kennslufræðilegu leiðbeiningastarfi. Árleg framkvæmdaáætlun skal fylgja tillög-
um til fjárveitinga í fjárlögum.

13. gr.
Árlegur starfstími framhaldsskóla skal að jafnaði vera 9 almanaksmánuðir.

Setja skal í reglugerð ákvæði um skiptingu starfstímans i annir, virkar kennslu-
vikur og próftíma svo og um fjölda og lengd kennslustunda.

14. gr.
Menntamálaráðuneytið skal sjá um, að jafnan séu fyrir hendi glöggar upplýsingar

um nám á framhaldsskólastigi, svo sem um námsbrautir og námsstaði.
Hverjum framhaldsskóla ber eftir föngum að kynna starfsemi skólans foreldrum

og öðrum á skólasvæðinu, svo sem með dreifibréfum, kynningarfundum og skipu-
lögðum skólaheimsóknum, og stuðla þannig að því að almenningur láti skólastarfið
til sin taka.

V. FULLORÐINSFRÆÐSLA
15. gr.

Stefnt skal að þvi, að framhaldsskólum verði gert kleift að sinna menntun full-
orðinna á þeim námsbrautum sem reglulegt starf skólanna tekur til. Í þessu skyni
má heimila skóla að

a) veita þeim, sem orðnir eru 19 ára, aðgang að einstökum námsáföngum ásamt
reglulegum nemendum skólans, sbr. lokamálsgrein 4. gr., og

b) stofna til sérstakra námskeiða, þ. á m. kvöldskóla, til að fullnægja óskum og
þörfum þeirra sem komnir eru af venjulegum skólaaldri og hentar ekki að
sækja reglulega kennslu skólans. Setja skal i reglugerð nánari ákvæði um nám
þetta, þ. á m. lágmarksfjölda þátttakenda í námshópum og um námstíma er
geti verið lengri eða skemmri en i reglulegu námi.

16. gr.
Stefnt skal að því að kennsluaðstaða framhaldsskóla nýtist einnig fyrir almenna

fræðslustarfsemi, aðra en þá sem um getur i 15. gr., þ. á m. endurmenntun í ýmsum
starfsgreinum. Getur ráðuneytið í samráði við skólanefnd heimilað framhaldsskóla
að eiga hlut að skipulagningu og framkvæmd slíkrar starfsemi, sem kynni að verða
óskað eftir.

VI. SKÓLASKIP AN
17. gr.

Skipan námsbrauta á skólastofnanir skal haga með tilliti til aðstæðna, og koma
eftirtaldir kostir til greina: Mismunandi brautir innan sömu stofnunar, skipulags-
lega tengdar brautir í aðskildum stofnunum eða stakar brautir i sérgreindum stofn-
unum. Þar sem nemendafjöldi og önnur skilyrði leyfa, skal leitast við að sameina
mismunandi námsbrautir í einni skólastofnun.

Í hverjum landshluta skal vera eins fjölbreytt val námsbrauta og við verður
komið.

18. gr.
Menntamálaráðuneytið ákveður hvar starfrækja skuli framhaldsskóla og til

hvaða námsbrauta hver skólastofnun taki, hvort tveggja i samráði við hlutaðeigandi
fræðsluráð sem skulu leita álits skólanefnda og sveitarstjórna eftir því sem við á,
sbr. 19. gr.

19. gr.
Menntamálaráðuneytið lætur gera áætlun til 5 ára um skipan námsbrauta á

framhaldsskólastigi og framkvæmdir til að koma þeirri skipan á. Skal áður afla
tillagna fræðsluráða fyrir hvert fræðsluumdæmi. Áætlunina skal endurskoða á
tveggja ára fresti til næstu fimm ára. Árleg framkvæmdaáætlun skal fylgja tillög-
um til fjárveitinga í fjárlögum.

20. gr.
Heimilt er að gera samning við stofnun eða fyrirtæki um að annast tiltekna

þætti verklegrar menntunar i samstarfi við framhaldsskóla. Annars vegar getur
verið um að ræða samning skóla við fyrirtæki eða stofnun sem samþykktur skal af
rekstraraðilum skólans og hins vegar samning milli nemanda og meistara eða fyrir-
tækis sem staðfestur skal af menntamálaráðuneytinu eða aðila í umboði þess.

Nám, sem fer fram utan skóla samkvæmt þessari grein, skal ætið háð eftirliti,
skv. nánari ákvæðum í reglugerð.

VII. STJÓRN
21. gr.

Menntamálaráðuneytið fer með yfirstjórn þeirra málefna er lög þessi taka til
nema öðruvísi sé ákveðið í lögum um einstakar námsstofnanir.

Ráðuneytinu til aðstoðar við mótun og samræmingu meginstefnu í málefnum
framhaldsskóla og áætlanagerð skv. 12. og 19. gr. er framhaldsskólaráð, skipað for-
mönnum námssviðsnefnda, sbr. 3. mgr. þessarar greinar, einum fulltrúa fyrir grunn-
skóla og öðrum fyrir háskóla, tveimur fulltrúum tilnefndum af Alþýðusambandi
Íslands, tveimur tilnefndum af Vinnuveitendasambandi íslands, einum tilnefndum
af Stéttar samb andi bænda, einum tilnefndum af Kvenfélagasambandi Íslands, tveim-
ur tilnefndum af Sambandi íslenskra sveitarfélaga, einum tilnefndum af Sambandi
íslenskra samvinnufélaga, átta tilnefndum af nemendum við framhaldsskóla, tveim-
ur tilnefndum af samtökum kennara á framhaldsskólastigi, einum tilnefndum af
samtökum skólastjóra við framhaldsskóla, einum tilnefndum af Bandalagi starfs-
manna zíkis og bæja, einum tilnefndum af Bandalagi háskólamanna svo og fulltrúa
menntamálaráðuneytisins og er hann formaður ráðsins. Menntamálaráðherra skipar
framhaldsskólaráð til fjögurra ára í senn. Varamenn skulu skipaðir með sama hætti.

Fyrir hvert námssvið skal skipa ráðgefandi nefnd, námssviðsnefnd. Mennta-
málaráðuneytið skipar formann og ritara, sem jafnframt er varaformaður, til fjög-
urra ára í senn, en jafnframt tilnefnir hver námsbrautarnefnd, sbr. 4. mgr. þess-
arar greinar, á viðkomandi námssviði tvo fulltrúa til setu í nefndinni. Varamenn
skulu skipaðir með sama hætti og aðalmenn. Námssviðsnefndir samræma störf
námsbrautarnefnda og eru ráðgjafar- og tillöguaðilar um inntak og tilhögun náms,
hver á sínu námssviði.

Fyrir hverja námsbraut, eða samstæðu skyldra námsbrauta, skal skipuð allt
að 5 manna ráðgefandi nefnd, námsbrautarnefnd. Starfi aðeins ein námsbrautar-
nefnd á tilteknu námssviði fer hún einnig með verkefni námsviðsnefndar. Mennta-
málaráðuneytið skipar námsbrautarnefndir til fjögurra ára i senn. Ráðuneytið skip-
ar einnig formann og ritara, en hver nefnd kýs varaformann. Sé um að ræða
starfsnámsbrautir skulu fulltrúar í nefndina valdir með hliðsjón af sérþekkingu
á viðkomandi sviði að fenginni tilnefningu samtaka kennara og samtaka i starfs-
greinum og atvinnugreinum eftir því sem við á hverju sinni. Varamenn skulu skip-
aðir met: sama hætti og aðalmenn. Námsbrautarnefndir eru ráðgjafaraðiIar um
inntak og tilhögun náms á viðkomandi námsbrautt-um), Nefndirnar skulu kapp-
kosta náið samstarf við aðila atvinnulífs á þeim starfssviðum sem námið varðar.

Setja skal í reglugerð nánari ákvæði um framhaldsskólaráð, námssviðsnefndir,
námsbrautarnefndir og störf þeirra.

22. gr.
Fræðsluráð þau, sem kjörin eru samkvæmt 11. gr. laga nr. 63/1974, um grunn-

skóla, skulu fjalla um málefni framhaldsskóla, hvert í sínu fræðsluumdæmi, með
hliðstæðum hætti og að því er tekur til grunnskóla, eftir því sem við getur átt. Heim-
ilt er og að fela fræðslustjóra og fræðsluskrifstofu, sbr. grunnskólalög, verkefni við
stjórnun framhaldsskólamálefna í umdæminu.

f reglugerð skal setja ákvæði um verkefni fræðsluráða skv. þessum lögum,
svo og verksvið fræðslustjóra og fræðsluskrifstofa.

Í þeim tilvikum, er eitt eða fleiri sveitarfélög innan fræðsluumdæmis standa að
skólahaldi á framhaldsskólastigi með sveitarfélögum í öðru fræðsluumdæmi, skal
um stjórnunaraðild fara eftir reglum sem menntamálaráðuneytið setur i samráði
við sveitarstjórnir og fræðsluráð er í hlut eiga.

23. gr.
Fræðsluráð og skólastjórn, sbr. 24. gr., kjósa skólanefnd fyrir hvern einstakan

framhaldsskóla sem fræðsluumdæmið í heild stendur að ásamt ríkinu. Skólanefndin
starfar í umboði fræðsluráðs og er rn. a. ráðgefandi aðili um inntak og tilhögun náms
í hlutaðeigandi skóla.

Ef einstök sveitarfélög innan fræðsluumdæmis standa sameignlega að fram-
haldsskóla, skal við skólann starfa skólanefnd skipuð fulltrúum viðkomandi sveitar-
félaga og skólastjómar.

Standi einstakt sveitarfélag innan fræðsluumdæmis eitt sér ásamt ríkinu að
framhaldsskóla, gegnir skólanefnd skólahverfisins. sbr. grunnskólalög, því hlut-
verki fræðsluráðs sem um ræðir í 1. mgr.

Kveða skal nánar á um skipan, valdsvið og störf skólanefnda framhaldsskóla í
reglugerð.

24. gr.
Skólastjóri stjórnar daglegum rekstri og starfi framhaldsskóla og gætir þess, að

starfsemi skólans sé í samræmi við lög, reglugerðir og námsskrá og önnur gildandi
fyrirmæli á hverjum tíma.

Skólastjóri er oddviti skólastjórnar sem auk hans skal skipuð fulltrúum kenn-
ara og nemenda svo og aðstoðarskólastjóra, ef hann starfar við skólann. Um skipan
skólastjórnar, verksvið hennar, starfstíma og starfshætti skal nánar kveðið á i
reglugerð.

Ráðuneytið getur ákveðið, að stuttir áfangar náms á framhaldsskólastigi tengist
grunnskóla, og jafnframt, að um stjórn skólastofnunarinnar í heild fari eftir ákvæð-
um laga um grunnskóla.

25. gr.
Í hverjum framhaldsskóla skal starfa nemendaráð, er sé fulltrúi nemenda gagn-

vart skólastjórn. Nemendaráð hefur tillögu- og umsagnarrétt um markmið námsins,
námsefni, námstilhögun og námsmat. Almenn samtök nemenda i hverjum skóla
setja reglur um skipan, starfssvið og starfshætti nemendaráðs.

26. gr.
Um almenna kennarafundi og verksvið þeirra skal kveðið á í reglugerð.

VIII. STARFSLIÐ
27. gr.

Störf við framhaldsskóla skiptast í eftirtalda meginþætti:
1. Stjórnun,

a) yfirstjórn, rekstur
b) námsstjórn. þ. á m. í einstökum greinum og greínasamstæðum, svo og skipu-

lagning kennslu og eftirlit með verklegri þjálfun.
2. Kennsla.
3. Starfræksla skólasafns.
4. Ráðgjöf,

a) náms- og starfsráðgjöf,
b) félagsleg ráðgjöf og sálfræðiþjónusta.

5. Þjónustustarfsemi,
a) mötuneyti og heimavistir,
b) heilsugæsla,
e) húsvarsla, ræsting.
Um fjölda starfsmanna og skiptingu starfa fer eftir stærð skóla og verksviði

samkvæmt nánari ákvæðum í reglugerð.
Menntamálaráðuneytið setur eða skipar skólastjóra framhaldsskóla að fengn-

um tillögum og umsögnum skólanefndar og fastra kennara við skólann sé ekki
um nýjan skóla að ræða. Ráðuneytið setur eða skipar fasta kennara að fengnum
tillögum og umsögnum skólanefndar og skólastjóra viðkomandi skóla. Skólastjóri
ræður stundakennara og ráðstafar störfum til námsstjórnar. Fólk til starfa, sem
greidd eru sameiginlega af ríki og sveitarfélögum, ræður skólanefnd að fengnum
tillögum skólastjóra í samræmi við samþykktar fjárhagsáætlanir.

Fela má ráðgjafar- og sálfræðiþjónustu fræðsluumdæma, sbr. IX. kafla laga nr.
63/1974 um grunnskóla, að annast hliðstæða starfsemi fyrir nemendur framhalds-
skóla.

28. gr.
Um skilyrði til að verða settur eða skipaður skólastjóri eða kennari við fram-

haldsskóla fer eftir ákvæðum laga um embættisgengi kennara og skólastjóra. Setja
má i reglugerð ákvæði um menntun annarra starfsmanna.

Setja skal i reglugerð ákvæði um orlof og endurmenntun starfsmanna fram-
haldsskóla. Við setningu þeirra skal þess gætt, að réttindi kennara i þessum efnum
verði eigi minni en þau eru skv. núgildandi lögum og reglugerðum.

IX. FJÁRMÁL
29. gr.

Skólahald skv. lögum þessum skal kostað af ríki og sveitarfélögum með þeim
hætti að kostnaður af tveimur fyrstu skólaárum framhaldsskólans skiptist milli
þeirra aðila eftir sömu meginreglum og kostnaður við grunnskóla skv. lögum nr.
63/1974, um grunnskóla, með áorðnum breytingum og lögum nr. 69/1967, um skóla-
kostnað, sbr. ákvæði 30. gr. hér á eftir. Kostnaður af námi umfram tvö fyrstu árin
greiðist úr ríkissjóði.

30. gr.
Vegna þess skólahalds, sem kostað er sameiginlega af riki og sveitarfélögum,

greiðir rikissjóður eða' endurgreiðir sveitarfélögum þann kostnað er hér greinir:
a) Launakostnað vegna skólastjórnar og kennslu og laun stjórnskipaðra prófdóm-

ara, er greiðist að fullu úr ríkissjóði, miðað við að skipulag kennslu hafi verið
samþykkt og að uppfylltar séu lágmarkskröfur um fjölda nemenda i kennslu-
hópum.

b) Framlag vegna starfa við ráðgjöf, skólasöfn og félagsstörf.

e) Viðhald húsa, endurnýjun búnaðar og húsaleigu, er greiðist í sama hlutfalli og
stofnkostnaðar, sbr. e-lið.

d) Kostnað við heilbrigðisþjónustu að hálfu.
e) Stofnkostnaðarframlag er miðist við ákvæði laga nr. 49/1967, um skólakostnað, og

skal hluti ríkissjóðs vera 50% af áætluðum stofnkostnaði kennsluhúsnæðis og
húsnæðis fyrir almenna þjónustu en 85% í heimavistarhúsnæði nemenda. Heim-
ilt er að ákveða, að framlag ríkissjóðs verði allt að 75% í byggingarkostnaði og
meiri háttar búnaði sérbyggðrar verknámsaðstöðu (skólaverkstæða) sem ætluð
er fyrir heil fræðsluumdæmi, eða hluta þeirra ef nemendafjöldi krefst þess, og
stuðlar þannig að eðlilegri og hagkvæmri skólaskipan að mati menntamálaráðu-
neytisins.

Annar kostnaður vegna þessa skólahalds greiðist af sveitarfélögum. Setja skal
í reglugerð nánari ákvæði um framlög ríkissjóðs skv. framangreindum stafliðum.
Skal þar kveðið á um þann stundafjölda, er ríkissjóður greiðir vegna tilgreindra
starfa, og skilyrði varðandi nemendafjölda o. fl. Ákvæði þessi skulu og að því leyti
sem við getur átt einnig taka til þess skólahalds sem ríkissjóður greiðir að fullu,
sbr. 29. gr.

31. gr.
Rekstraraðilar að framhaldsskólum í hverju fræðsluumdæmi eru ásamt ríkinu

sveitarfélög, eitt eða fleiri saman, sbr. 32. gr.
Skal að því stefnt að samvinna takist um skólahaldið milli þeirra sveitarfé-

laga sem í hlut eiga.
Þeim kostnaði, er kemur í hlut sveitarfélaga skv. 29. og 30. gr., skipta þau með

sér eftir samkomulagi, með hliðsjón af reglum sem menntamálaráðuneytið setur
í samráði við Samband íslenskra sveitarfélaga. Í reglum þessum skal m. a. tekið
tillit til íbúafjölda, nemendafjölda, fjarlægðar sveitarfélags frá skólastað og sér-
aðstöðu þess sveitarfélags þar sem skólinn er.

Um rekstur skóla, sem auk tveggja fyrstu skólaáranna tekur einnig til náms
sem ríkissjóður kostar að fullu skv. 29. gr., skal gera samning milli þeirra sveitar-
félaga, sem aðild eiga að skólanum, og menntamálaráðuneytisins. Skal þar m. a. kveð-
ið á um skiptingu kostnaðar milli ríkissjóðs og sveitarfélaganna með tilliti til fjölda
nemenda og skólaára, sbr. 29. og 30. gr.

Heimilt skal sveitarfélagi með samþykki menntamálaráðuneytisins að semja
um aðild að framhaldsskóla utan síns fræðsluumdæmis ef það stuðlar að eðlilegu
skipulagi skólasóknar.

32. gr.
Skólar fyrir mjög sérhæft nám, sem ekki er unnt eða hagkvæmt að starfrækja

innan þeirra skóla sem reknir eru af sveitarfélögum, sbr. 31. gr., skulu reknir af
ríkinu. Sama máli gegnir um skóla sem nú eru reknir af ríkinu einu ef ekki næst
samkomulag við sveitarfélögin um rekstraraðild samkv. 31. gr., sbr. og 36. gr., enda
sé um sérhæft nám að ræða.

33. gr.
Setja skal í reglugerð, að höfðu samráði við Samband íslenskra sveitarfélaga,

ákvæði um námsvistargjald sem lögheimilissveitarfélag greiði vegna þeirra nem-
enda, er tvö fyrstu skólaárin sækja skóla sem reknir eru af öðrum sveitarfélögum
eða rikinu.

Námsvistargjaldið skal miðað við hlutdeild sveitarfélaga i meðalrekstrarkostn-
aði á nemanda í viðkomandi eða hliðstæðu námi og hæfilega hlutdeild ístofnkostnaði.

Námsvistargjöld skulu greidd úr Jöfnunarsjóði sveitarfélaga af framlagi sjóðs-
ins til viðkomandi sveitarfélags. Skal menntamálaráðuneytið afla og leggja fram
þau gögn sem nauðsynleg eru í því skyni.
í skólum, sem reknir eru af sveitarfélögum ásamt ríkinu, renna námsvistar-

gjöldin til þeirra sveitarfélaga sem að rekstri skólans standa.

34. gr.
Kostnaður vegna sérstakra námskeiða, sem stofnað er til skv. 15. gr., greiðist

sem hér segir: Rekstrarkostnaður húsnæðis, svo sem ljós, hiti, ræsting og viðhald,
greiðist eftir þeim reglum sem gilda um sömu kostnaðarliði i reglulegu starfi
skólans. Annar kostnaður við námskeiðin skal að þriðjungi greiddur úr rikissjóði,
að þriðjungi af sveitarfélögum og að þriðjungi innheimtur með námskeiðsgjöldum
af nemendum, sem þó skulu aldrei á einstökum námskeiðum fara yfir hámark
sem ákveðið skal í reglugerð. Slík reglugerðarákvæði skulu miða að því að ekki
verði óeðlilegt misræmi í námskeiðsgjöldum.

35. gr.
Föst laun skólastjóra, kennara og annarra starfsmanna, sem menntamálaráðu-

neytið setur eða skipar, greiðist beint úr ríkissjóði. Hluti ríkissjóðs í öðrum kostn-
aði skóla, sem reknir eru af sveitarfélögum, skal greiddur mánaðarlega samkvæmt
áætlun sem menntamálaráðuneytið samþykkir. Uppgjör skal fara fram árlega þegar
endurskoðaðir reikningar liggja fyrir.

36. gr.
Kostnaðarákvæði laga þessara skulu koma til framkvæmda svo fljótt sem auðið

er og eigi síðar en 1. janúar 1982. Skal rekstraraðild að einstökum skólastofnunum
breytt fyrir þann tíma til samræmis við ákvæði 31. gr. með samkomulagi milli við-
komandi aðila. Heimilt skal í því sambandi að leggja niður stofnanir eða sameina
tvær eða fleiri stofnanir í því skyni að tryggja hagkvæmt skipulag og eðlilega
rekstraraðild.

Við breytingar á rekstraraðild skólastofnana á þessum tíma skulu fasteignir
þær, sem reistar hafa verið og notaðar til skólahalds, ásamt búnaði og tilheyrandi
lóðum vera áfram til afnota fyrir skólastarf án endurgjalds. Verði sú skólastarf-
semi, sem þannig er stofnað til, lögð niður innan fjögurra ára frá breytingunni
skal eignunum ráðstafað sameiginlega af þeim aðilum, sem áttu þær fyrir, og skipt
milli þeirra i samræmi við fyrri eignaraðild.

X. REGLUGERÐIR,GILDISTAKALAGANNAOG UNDIRBúNINGURAÐ
FRAMKVÆMDÞEIRRA

37. gr.
Menntamálaráðuneytið setur nánari ákvæði í reglugerð um framkvæmd laganna.

Reglugerð getur tekið til framhaldsskólastigsins í heild eða einstaks námssviðs, náms-
brautar, skólagerðar eða skólastofnunar. Auk þeirra atriða, sem vísað er til reglu-
gerðar i einstökum greinum laganna, skal i reglugerð m. a. kveða á um undirbúning
og forræði byggingarframkvæmda fyrir framhaldsskóla, svo og um skólareglur.

Við samningu reglugerða skal m. a. kveðja til fulltrúa frá framhaldsskólum, at-
vinnulifi og samtökum sveitarfélaga. Menntamálaráðuneytinu til aðstoðar við samræm-
ingu reglugerðanna skal vera starfshópur er í eigi sæti, auk fulltrúa ráðuneytisins,
einn fulltrúi frá hverjum eftirtalinna aðila: Samtökum kennara á framhaldsskóla-
stigi, samtökum nemenda á framhaldsskólastigi, Alþýðusambandi íslands, Vinnu-
veitendasambandi íslands og Sambandi íslenskra sveitarfélaga. Að jafnaði skal leita
álits framhaldsskólaráðs áður en reglugerðir eru gefnar út.

38. gr.
Lög þessi öðlast þegar gildi og koma til framkvæmda eins fljótt og við verður

komið að dómi menntamálaráðuneytisins og eigi síðar en að liðnum 5 árum frá
gildistöku, sbr. og 36. gr. Jafnframt falla úr gildi lagaákvæði er fara í bága við
lög þessi. Eftirtalin lög um skóla á framhaldsskólastigi skulu gilda til bráðabirgða
þar til settar hafa verið reglugerðir um tilsvarandi námsbrautir, skólagerðir eða
skólastofnanir með þeim hætti sem mælt er fyrir um í 37. gr., enda hafi Alþingi
áður gefist kostur á að marka stefnuna með samþykkt þingsályktunar um megin-
efni viðkomandi reglugerða, sbr. lokamálsgrein þessarar greinar:

Lög nr. 55/1971, um fiskvinnsluskóla,
- 14/1973, um heimild til að stofna fjölbrauta skóla,
- 10/1973, um Fósturskóla Íslands,
- 35/1962, um Hjúkrunarskóla Íslands,
- 81/1972, um heimild fyrir ríkisstjórnina til að stofna og reka hjúkr-

unarskóla í tengslum við Borgarspítalann i Reykjavík,
- 6/1971, sbr. lög nr. 109/1974, um Hótel- og veitinga skóla Íslands,
- 49/1946, sbr. lög nr. 89/1952, um húsmæðrafræðslu,
- 53/1975, um hússtjórnarskóla,
- 68/1966, sbr. lög nr. 18/1971 og lög nr. 68/1972, um Iðnfræðslu. Ákvæði

laganna um löggildingu iðngreina, löggildingu iðnmeistara, réttindi og
skyldur iðnnema og meistara, námssamninga og meðferð mála, er þá
varða, skulu þó halda gildi sínu þar til sett hefur verið ný löggjöf sem
tekur til þessara atriða,

- 37/1975, um Leiklistarskóla Íslands,
- 35/1964, um Ljósmæðraskóla Íslands,
- 12/1970, um menntaskóla,
- 38/1965, um Myndlista- og handíðaskóla íslands,
- 33/1975, um Sjóvinnuskóla íslands,
- 22/1972, um Stýrimannaskólann í Reykjavík,
- 1/1973, um stýrimannaskóla í Vestmannaeyjum,
- 67/1966, sbr. lög nr. 21/1973 og lög nr. 56/1974, um vélstjóranám,
- 51/1976, um viðskiptamenntun á framhaldsskólastigi; þó skulu áfram

halda gildi sínu ákvæði 9. gr. þeirra laga um Samvinnuskólann og
Verslunarskóla Íslands.

Menntamálaráðuneytið skal þegar hefja undirbúning að framkvæmdum laganna,
m. a. með samningu náms skrár og öðrum ráðstöfunum er miða að samhæfingu
náms á framhaldsskólastigi. Getur ráðuneytið í því skyni hlutast til um eða heim-
ilað, að einstakir skólar víki frá tilteknum ákvæðum gildandi laga, enda sé um að
ræða tilhögun sem samrýmist meginstefnu þessara laga.

A þeim undirbúningstíma, sem um ræðir í þessari grein, skal menntamálaráðherra
flytja Alþingi ár hvert skýrslu um undirbúningsstarfið og kynna þinginu drög að
reglugerðum sem á döfinni eru hverju sinni samkvæmt 37. gr.

Ákvæði til bráðabirgða.
39. gr.

Í fyrstu 5 ára áætlun menntamálaráðuneytisins um skipan námsbrauta á fram-
haldsskólastigi og framkvæmdir til að koma þeirri skipan á, sbr. 12. og 19. gr. lag-
anna, skal lögð sérstök áhersla á uppbyggingu og eflingu verknámsbrauta. Skal mið-
að við að þær framkvæmdir verði sem lengst komnar þegar lögin í heild koma til
framkvæmda, sbr. 38. gr.

